Obama: Yakin Da Muke Yi Da Ta’addanci

© AP Images

Shugaba Obama
Wannan sharhin na Shugaba Obama, ya fara fitowa ne, a muyjallar Los Angeles

Times ranar 17 ga watan Fabrairu. Kuma ‘yan Jam’iyyar Republican ba su hana
ba.

Kasar Amirka, ta samu gagarumar nasara kan yaKar ta’addanci. Mun dakushe
tushen shugabancin Kungiyar al Qaeda, da Karfafa harkokin tsaro a cikin gida, da
kuma dagewa kan hana sake kawo wani harin irin na ranar 11 ga watan Satumba.

Bugu da Kari, har yanzu, akwai KoKarin irin wannan harin. Reshen Kungiyar ta al
Qaeda, dake Yemen, na ta KoKarin yi ma na illa. Tun ranar 11, ga watan Satumbar,
‘yan ta’adda suke kashe jama’ar Kasar Amirka, a Kasashen waje, ciki har da hare-
haren Birnin Benghazi, na Kasar Libya. A nan, cikin Kasar ta Amirka, sun kashe
jama’ar Amirka, a Ft. Hood, da kuma lokacin Tsaren FanfalaKin Birnin Boston.

A Kasashen Syria da Iraq, Kungiyar ‘yan ta’addan da muke kira ISIL, sun yi wa
farar hula yankan rago, sun kuma kashe wadanda suka yi garkuwa da su, cikin har
da jama’ar Amirka, sun kuma yada wannan dabbancin ya zuwa Kasar Libya, inda
suka kashe kiristocin Kasar Masar. A cikin ‘yan watanin nan, mun ga irin munanan
hare-haren da aka kai, a biranen Ottawa, da Sydney, da Paris da kuma
Copenhagen.

A dayan gefen kuma, ‘yan Kungiyar Taliban na Kasar Pakistan, sun yi wa yaran
makaranta da malamsu, fiye da 100, kisan gilla. Kungiyar al-Shabaab, ta Kasar
Somalia, tana ta kai hare-hare a Gabashin Afrika. A Nijeriya, da maKwabtanta,
Kungiyar Boko Haram ta sace maza da mata da Kananan yara.

A bisa ga wannan Kalubalen, dole mu miKe, baki daya, a duniya, da kuma nan
cikin gida. Mun san cewa so0joji, kadai, ba za su iya maganin wannan matsalar ba.
Haka kuma ba za mu iya kawar da ‘yan ta’addar dake kashe bayin Allah ba. Har ila

yau, dole mu Kalubalanci mahaukatan ‘yan ta’addan — masu yada farfaganda, da
masu horar da ‘yan ta’addar da kuma masu taimaka ma su — wadanda, mai
yiwuwa, kai-tsaye ke da hannu dumu-dumu ga harkar ta ta’addanci, amma suke
murje idanu, da horar da ta’addanci, da kuma ingiza wadansu da su yi.

A wannan makon, za mu dauki wani KwakKwaran matakin, a matsayinmu na
gwamnati, da Kungiyoyin al’'umma, da kuma shugabannin jama’a, daga Kasashe,
fiye da 60, da suka taru a Birnin Washington, don halartar babban taron
Kalubalantar ta’addanci. Manufarmu, ita ce, Karfafa wa al’umma gwiwa.

Kungiyoyi irin su al Qaeda da ISIL, na burkuta ma’anar addinin da mafi yawan
Musulmin duniya suka kamaci su Kyamata. Dole duniya ta ci gaba da daukaka
muryar manyan shugabannin Musulunci, da malamansu, wadanda ke koyar da
sigar zaman lafiyar addinin na Islam. Muna iya kururuta irin bayanan da ‘yan
ta’addar ke yi, na muzanta addinin Islam. Muna kuma iya taimaka wa harkokin
kasuwancin Musulmi, da ayyukan matasa, tare da kamfanoni, wajen inganta
kafofin watsa labaru, don inganta harkokin rayuwar da za mu Kalubalanci
wadannan batutuwa na ta’addanci, a yanar-gizo.

Mun sani cewa, hanyar mafi kyau, ta kare lafiyar jama’a, musamman matasa, daga
tsundumawa cikin Kuncin ta’addanci, shine a taimaka wa iyalansu, da abokansu da
malamansu da kuma shugabannin addinansu. A babban taron, na wannan makon,
shugabannin al’'umma, daga biranen Los Angeles, da Minneapolis da kuma
Boston, za su fito da wadansu dabarun hadin gwiwa, a biranensu, da za su taimaka,
wajen Karfafa gwiwar al’'umma, na kare masoyansu, daga illar manufofin
ta’addanci.

Dadin dadawa, Kungiyoyi, irin su al Qaeda da ISIL, na yin amfani da hushi da
kuma Kunci, a lokacin da jama’a ke jin an yi ma su rashin adalci, ko ake sace
kudadensu, ba tare da inganta harkokin rayuwarsu ba.

Gwamnatocin dake tauye ‘yancin dan adam, na taimaka wa ‘yan ta’adda ne,
wadanda ke da ra’ayin cewa, tayar da hankali itace hanya, daya, ta samun kawo
canji. Duk wani KoKarin Kalubalantar ta’addanci ba za ta samu nasara ba, sai idan
jama’a sun magance hanyoyin warware matsalolinsu, ta hanyar tafarkin mulkin
demokradiyya, da bayyana koke-kokensu, ta hannun manyan Kungiyoyin al’'umma.
Dole wannan KoKarin ya yi daidai da biyan bukatun harkokin tattalin arziki, da ilmi
da kuma inganta harkokin kasuwanci, domin jama’a su samu madogara ga
harkokin rayuwarsu.



A Karshe — bisa ga irin Karairayin da Kungiyoyin al Qaeda da ISIL ke yadawa
cewa Amirka na yaKar Musulunci — dukanmu, muna da gudunmawar da za mu
bayar, wajen mutunta junan da aka san jama’ar Amirka da ita. A wannan makon,
za mu hada hannu da mabiya addinai, da dama, ciki har da Musulmin Kasar
Amirka, wadanda ke bayar da wata gagarumar gudunmawa ga Kasarmu, a kullum.
Kuma tuni ne ga Kasar ta Amirka, domin muna marhabin da jama’a daga kowane
jinsi da addini.

Wannan fahimtar da juna, ita ce masu munanan ra’ayoyi, da wadansu mabiya
addinan ke yi wa barazana. Mun ga irin kisan gillar da aka yi a wurin ibadar
mabiyar addinin Sikh, dake Birnin Wisconsin, a 2012, da cibiyar al’ummar
Yahudawan dake Birnin Kansas, a bara.

Har yanzu kuma ba mu san abinda ya sa aka kashe wadansu matasan Musulmin
Amirka uku ba, a yankin Chapel Hill, na Birnin New York City. Amma, mun san
cewa, daukacin musulmin Kasar ta Amirka, sun damu, sun kuma tsorata. Jinsin
jama’ar Amirka, da mabiya addinai, dole, su miKe, domin hada kan al’'umma, bisa
ga juyayi da kuma matsa lambar ganin ba a sake kai wa wani hari ba, domin
jinsinsu, ko siffarsu, ko kuma abinda suke bauta wa.

angaminmu, na hana juyar da kawunan jama’ar duniya, ya zuwa ga tayar da zaune-
tsaye, wani gagarumin yaki ne, da zuciyoyinmu da kuma tunaninmu. A wannan
babban taron, za mu nuna, fiye da da, cewa — ba kamar ‘yan ta’adda ba, dake kisa
da Kuntatawa — mu kam, ‘yantattun jama’a da jinsi-jinsi, dake bin tafarkin
gaskiyar bayar da damar aiwatar da adalci da mutunci.



